
ப்ரபோ³த⁴நஸ்தோத்ரம் அத²வா த³ஶாவதார ஸுப்ரபா⁴தம்

வ்ரு’ந்தா³வநே ஹரிப்ரபோ³த⁴நவிதி:⁴ ।
வ்ரதசூடா³மணி:
(அத்ரைவ ஹி ப்ரகர்தவ்ய: ப்ரபோ³த⁴ஸ்து ஹரே: க²க³ ।
ஹத: ஶங்கா²ஸுரோ தை³த்யோ நப⁴ம்ஸ: ஶுக்லபக்ஷகே ।
ஏகாத³ஶ்யாம் ததோ விஷ்ணு: சாதுர்மாஸ்யேஷு ஸுப்தவாந் ।
க்ஷீரோத³தௌ⁴ ஜாக்³ரதோऽஸாவேகாத³ஶ்யாம் து கார்திகே ।
அத: ப்ரபோ³த⁴நம் கார்யமேகாத³ஶ்யாம் து வைஷ்ணவை:॥)

ப்ரபோ³த⁴நஸ்தோத்ரம்
உத்திஷ்டோத்திஷ்ட² ஶங்க²க்⁴ந உத்திஷ்ட² ஶ்ருதிஸாத⁴க ।
உத்திஷ்ட² ஜக³தா³தா⁴ர த்ரைலோக்யம் மங்க³ளம் குரு ॥ 1॥
உத்திஷ்ட² த⁴ரணீதா⁴ர மந்தா²நகி³ரிதா⁴ரக ।
கூர்மரூபத⁴ரோத்திஷ்ட² த்ரைலோக்யம் மங்க³ளம் குரு ॥ 2॥
உத்திஷ்டோத்திஷ்ட² வாராஹ த³ம்ஷ்ட்ரோத்³ப்⁴ரு’தவஸுந்த⁴ர ।
ஹிரண்யாக்ஷப்ராணதா⁴திந் த்ரைலோக்யம் மங்க³ளம் குரு ॥ 3॥
ஹிரண்யகஶிபுக்⁴ந த்வம் ப்ரஹ்லாதா³நந்த³தா³யக ।
லக்ஷ்மீபதே ஸமுத்திஷ்ட² த்ரைலோக்யம் மங்க³ளம் குரு ॥ 4॥
உத்திஷ்ட² ப³லித³ர்பக்⁴ந தே³வேந்த்³ரபத³தா³யக ।
உத்திஷ்டா²தி³திபுத்ர த்வம் த்ரைலோக்யம் மங்க³ளம் குரு ॥ 5॥
உத்திஷ்ட²ஹைஹயாதீ⁴ஶஸமஸ்தகுலநாஶந ।
ரேணுகாக்⁴ந த்வமுத்திஷ்ட² த்ரைலோக்யம் மங்க³ளம் குரு ॥ 6॥
உத்திஷ்ட² ரக்ஷோத³மந அயோத்⁴யாஸ்வர்க³தா³யக ।
ஸமுத்³ரஸேதுகர்தஸ்த்வம் த்ரைலோக்யம் மங்க³ளம் குரு ॥ 7॥
உத்திஷ்ட² கம்ஸஹரண மத³கூ⁴ர்ணித லோசந ।

உத்திஷ்ட²ஹலபாணே த்வம் த்ரைலோக்யம் மங்க³ளம் குரு ॥ 8॥
உத்திஷ்ட² த்சம் க³யாவாஸிந் த்யக்தலௌகிகவ்ரு’த்திக ।
உத்திஷ்ட பத்³மாஸநக³ த்ரைலோக்யம் மங்க³ளம் குரு ॥ 9॥
உத்திஷ்ட² ம்லேச்ச²நிவஹ க²ட்³க³ஸம்ஹாரகாரக ।
அஶ்வவாஹ யுகா³ந்த த்வம் த்ரைலோக்யம் மங்க³ளம் குரு ॥ 10॥
உத்திஷ்டோ²த்திஷ்ட² கோ³விந்த³ உத்திஷ்ட² க³ருட³த்⁴வஜ ।
உத்திஷ்ட² கமலாகாந்த த்ரைலோக்யம் மங்க³ளம் குரு ॥ 11॥
இத்யுக்த்வா ஶங்க²பே⁴ர்யாதி³ ப்ராத: காலே து வாத³யேத்
வீணாவேணு ம்ரு’த³ங்கா³தி³ ந்ரு’த்தகீ³தாதி³ காரயேத் ॥
உத்தா²பயித்வா தே³வேஶம் பூஜாம் தஸ்ய விதா⁴ய ச ।
ஸாயம் காலே ப்ரகர்தவ்ய: துலஸ்யுத்³வாஹகோ விதி: ⁴ ॥

